
	«Հայաստանի Հանրապետության կառավարության 2020 թվականի մարտի 12-ի N 306-Ն որոշման մեջ լրացումներ և փոփոխություններ կատարելու մասին» Հայաստանի Հանրապետության կառավարության որոշման նախագծի (այսուհետ՝ Նախագիծ) 1-ին կետի 2-րդ ենթակետով Հայաստանի Հանրապետության կառավարության 2020 թվականի մարտի 12-ի N 306-Ն որոշման (այսուհետ՝ Որոշում) հավելվածի 1-ին կետում լրացվող նոր 29․1-ին ենթակետի պարբերություններով նախատեսված է, թե ինչ տեղեկատվություն պետք է լրացվի հայտարարագրում կրիպտոկտիվների վերաբերյալ։
Սույն դեպքում նկատի ունենալով «Հանրային ծառայության մասին» օրենքի 40-րդ հոդվածի 8-րդ մասը, համաձայն որի՝ կրիպտոակտիվների դեպքում տարեկան հայտարարագրում ներառվում են տվյալ տարվա հունվարի 1-ի և դեկտեմբերի 31-ի դրությամբ կրիպտոակտիվի անվանումը, ձեռք բերելու օրը, ամիսը, տարին, եղանակը, արժեքը (գինը), արժույթը, գործարքի մյուս կողմի անվանումը կամ անունը, ազգանունը, հայրանունը, հասցեն (գործարքը կրիպտոակտիվների առևտրային հարթակում կնքված լինելու դեպքում՝ հարթակի օպերատորի անվանումը), ինչպես նաև «Հայաստանի Հանրապետության կառավարության 2020 թվականի հունվարի 30-ի N 102-Ն որոշման մեջ լրացումներ և փոփոխություններ կատարելու մասին» Հայաստանի Հանրապետության կառավարության որոշման նախագծի 1-ին կետով նախատեսված լրացումը՝ առաջարկում ենք Նախագծի 1-ին կետի 2-րդ ենթակետով Որոշման հավելվածի 1-ին կետում լրացվող նոր 29․1-ին ենթակետի պարբերություններում նախատեսել նաև գործարքի մյուս կողմի հասցեն (գործարքը կրիպտոակտիվների առևտրային հարթակում կնքված լինելու դեպքում՝ հարթակի օպերատորի անվանումը)։
Նույն դիտարկումը վերաբերում է Նախագծի 1-ին կետի 2-րդ ենթակետով Որոշման հավելվածի 1-ին կետում լրացվող նոր 30․1-ին ենթակետին, Նախագծի 2-րդ կետի 2-րդ ենթակետով Որոշման հավելվածի 2-րդ կետում լրացվող նոր 20․1-ին և 21․1-ին ենթակետերին։
Բացի այդ, Նախագծի 1-ին կետի 2-րդ ենթակետով Որոշման հավելվածի 1-ին կետում լրացվող նոր 29․1-ին ենթակետի «ա» պարբերության վերջում «․» կետադրական նշանն անհրաժեշտ է փոխարինել «,» կետադրական նշանով։ Նույն դիտարկումը վերաբերում է Նախագծի 2-րդ կետի 2-րդ ենթակետով Որոշման հավելվածի 2-րդ կետում լրացվող նոր 20․1-ին ենթակետի «ա» պարբերությանը, 21․1-ին ենթակետի «ա» պարբերությանը։
	Մասամբ է ընդունվել։
Մասնավորապես, Նախագծի 1-ին և 2-րդ կետերի նոր լրացվող ենթակետերում չեն ավելացվել գործարքի մյուս կողմի հասցեն և գործարքը կրիպտոակտիվների առևտրային հարթակում կնքված լինելու դեպքում՝ հարթակի օպերատորի անվանումը, քանի որ այդ տեղեկատվությունը հրապարակային տեղեկատվություն չէ, և դրա նպատակն է ապահովվել անձանց անձնական տվյալները, միաժամանակ հիմք է ընդունել նաև հայտարարագրի ձևանմուշների մյուս բաժիններում հրապարակման ենթակա տվյալների ցանկը։
Իսկ ինչ վերաբերում է կետադրական նշանների շտկմանը, ապա Նախագծում կատարվել են համապատասխան փոփոխությունները:


	Նախագծի 1-ին կետի 2-րդ ենթակետով Որոշման հավելվածի 1-ին կետում լրացվող նոր 78․1-ին ենթակետի կապակցությամբ անհրաժեշտ է լրացուցիչ պարզաբանել, նշվում է արդյոք հայտարարագրում հայտարարատու պաշտոնատար անձի ընտանիքի անդամի անունը, ազգանունը, հայրանունը։ Եթե այո, ապա առաջարկում ենք նշված ենթակետում կատարել համապատասխան լրացում։ 
Նույն դիտարկումը վերաբերում է Նախագծի 1-ին կետի 2-րդ ենթակետով Որոշման հավելվածի 1-ին կետում լրացվող նոր 79․1-ին ենթակետին, Նախագծի 2-րդ կետի 2-րդ ենթակետով Որոշման հավելվածի 2-րդ կետում լրացվող նոր 60․1-ին և 61․1-ին ենթակետերին։
	Չի ընդունվել։
 Նախագծի 1-ին և 2-րդ կետերի համապատասխան ենթակետերում չեն իրականացվել փոփոխություններ, քանի որ նոր լրացվող ենթակետերում  հայտարարատու պաշտոնատար անձի ընտանիքի անդամի անունը, ազգանունը, հայրանունը չի նշվում: Նոր լրացվող ենթակետերի համար հիմք է ընդունել նաև հայտարարագրի ձևանմուշների մյուս բաժիններում հրապարակման ենթակա տվյալների ցանկը։

	Նախագծի 1-ին կետի 2-րդ ենթակետով Որոշման հավելվածի 1-ին կետում լրացվող նոր ենթակետերից յուրաքանչյուրն առանձին անհրաժեշտ է նախատեսել չակերտների մեջ՝ պաշտոնական ինկորպորացման ժամանակ խնդիրներից խուսափելու նպատակով։ Նույն դիտարկումը վերաբերում է Նախագծի 2-րդ կետի 2-րդ ենթակետով նախատեսվող լրացումներին։
	Ընդունվել է։
[bookmark: _GoBack]Նախագծում կատարվել են համապատասխան փոփոխությունները:

	Նախագծի 2-րդ կետի 2-րդ ենթակետով Որոշման հավելվածի 2-րդ կետում լրացվող նոր 42․1-ին ենթակետի «ա» պարբերության «։» կետադրական նշանն անհրաժեշտ է փոխարինել «․» կետադրական նշանով։ 
	Ընդունվել է։
Նախագծում կատարվել է համապատասխան փոփոխություն:

	[bookmark: _Hlk216426556]Նախագծի 1-ին կետի 3-րդ ենթակետում «ենթակետի» բառից հետ առաջարկում ենք լրացնել ««ա» պարբերության» բառերը։ Նույն դիտարկումը վերաբերում է Նախագծի 2-րդ կետի 3-րդ ենթակետին։
	Ընդունվել է։
Նախագծում կատարվել են համապատասխան փոփոխությունները:

	Նախագծի 5-րդ կետի համարակալումն անհրաժեշտ է վերանայել՝ «5» թիվը փոխարինելով «3» թվով։
	Ընդունվել է։
Նախագծում կատարվել է համապատասխան փոփոխություն:

	«Հայաստանի Հանրապետության կառավարության 2020 թվականի հունվարի 30-ի N 102-Ն որոշման մեջ լրացումներ և փոփոխություններ կատարելու մասին» Հայաստանի Հանրապետության կառավարության որոշման նախագծի վերաբերյալ առարկություններ չկան։
	



